ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 2016 թիվ ____-Ն
Երկրորդային հումքի ցանկը սահմանելու ԵՎ Հայաստանի Հանրապետության կառավա​րու​թյան 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին

Հիմք ընդունելով «Շրջանառության հարկի մասին Հայաստանի Հանրապե​տու​թյան օրենքի 7-րդ հոդվածի 1.2 մասը՝ Հայաստանի Հան​րա​պե​տու​թյան կառա​վա​րու​թյունը որոշում է.

1. Սահմանել երկրոր​դա​յին հումքի ցանկը` համա​​ձայն հավելվածի:
2. Սահմանել, որ սույն որոշման կիրառության իմաստով, երկրորդային հումք են համար​​​​​վում «Թափոն​​ների մասին» ՀՀ օրենքի համաձայն, արտադրության և սպառման թափոն​​​ներ համար​​​​վող՝ սույն որոշման ցանկում ներառված ապրան​քները՝ այդ թվում արտադրության կամ սպառման ընթացքում գոյացած հումքը, նյութերը, արգա​սիք​ները և այլ արտադրանքի մնացորդներն ու սկզբնական սպառողական հատ​​​կությունները կորց​րած արտադրանքը:

3. Ուժը կորցրած ճանաչել Հայաստանի Հանրապետության կառավա​րու​թյան 2015 թվա​կանի փետրվարի 12-ի «Երկրորդային հումքի ցանկը հաստատելու մասին» N 107-Ն որո​շումը:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվա​​​​նից: Սույն որոշման 1-ին և 2-րդ կետերի գործողությունը տարածվում է 2015 թվականի հուլիսի 1-ից հետո ծագած (ծագող) հարա​բե​րու​թյուն​ների վրա:
Հավելված

ՀՀ կառավարության 2016 թվականի

_______________  ____ N ____-Ն որոշման

ՑԱՆԿ

ԵՐԿՐՈՐԴԱՅԻՆ ՀՈՒՄՔի
1. թղթի և ստվարաթղթի թափոններ,
2. գունավոր և սև մետաղների ջարդոն և թափոններ,

3. պոլիմերային նյութերի թափոններ,

4. ապակու և ապակյա իրերի ջարդոն և թափոններ, այդ թվում` գործածության մեջ եղած ապակյա տարաներ,

5. տեքստիլ թափոններ,

6. հանքային և սինթետիկ յուղերի թափոններ,

7. ռեսուրսը սպառած էլեկտրական մարտկոցներ,

8. էլեկտրոտեխնիկան և էլեկտրոնային սարքավորումների և դրանց մասերի ջարդոն և թափոն​​ներ, 

9. շինարարական թափոններ,

10. փայտանյութի թափոններ,

11. ռետինե թափոններ:
Հիմնավորում

«Երկրորդային հումքի ցանկը սահմանելու և Հայաստանի Հանրապետության կառավա​րու​թյան 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը 2016 թվա​​​կան փետրվարի 4-ի «Շրջա​​նա​ռու​թյան հարկի մասին» Հայաստանի Հանրապետության օրեն​քում լրացում և փոփո​խություն կատարելու մասին» ՀՕ-28-Ն ՀՀ օրենքի կիրարկումն ապա​հովելն է, ինչպես նաև Հայաստանի Հանրապետության կառավա​րու​թյան 2015 թվա​կանի փետրվարի 12-ի N 107-Ն որոշումը ուժը կորցրած ճանաչելը:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​կանի փետրվարի 4-ին ընդունված՝ «Շրջա​նա​ռու​թյան հարկի մասին» Հայաստանի Հան​րա​պետության օրենքում լրացում և փոփոխություն կատարելու մասին» ՀՕ-28-Ն ՀՀ օրենքի 1-ին հոդվածի 1-ին կետի համաձայն, առևտրական (առք ու վաճառքի) գործու​նեու​թյու​նից ստաց​վող եկամուտների մասով շրջանառության հարկի հաշվարկման` «Շրջանա​ռու​թյան հարկի մասին» ՀՀ օրենքի 7-րդ հոդվածի 1-ին մասով սահմանված դրույքաչափը և նույն հոդ​​վածի 1.1-ին մասով սահմանված կարգը չեն տարածվում հաշվետու ժամա​նա​կա​շր​ջա​նում երկրոր​դային հումքի իրացումից ստացվող եկամուտների վրա, որոնց մասով առև​տրա​կան (առք ու վաճառքի) գործունեությունից ստացվող եկամուտների համար շրջա​նա​ռու​թյան հարկը հաշվարկվում է հարկվող օբյեկտի նկատմամբ 1.5 տոկոս, իսկ 2015 թվականի հուլիսի 1-ից մինչև դեկտեմբերի 31-ն ընկած հաշվետու ժամանակաշրջանների համար՝ 1 տոկոս դրույքաչափով: Միաժամանակ, նշյալ օրենքի համաձայն, երկրորդային հումքի ցանկը սահմանում է ՀՀ կառավարությունը:
Հայաստանի Հանրապետության կառավա​րու​թյան 2015 թվականի փետր​վարի 12-ի «Երկրորդային հումքի ցանկը հաստատելու մասին» N 107-Ն որոշումը հաս​տատ​վել է՝ հիմք ընդու​նելով «Հայաս​տանի Հանրապետությունում ստուգում​ների կազ​մա​կերպ​ման և անցկաց​ման մասին» Հայաստանի Հանրապետության օրենքի N 5 հավելվածի 8-րդ կետի 5-րդ ենթա​կետի «բ» պարբերությունը:
Խնդիրը կայանում է նրանում, որ «Շրջա​նա​ռու​թյան հարկի մասին» Հայաստանի Հան​րապետության օրենքում լրացում և փոփոխություն կատարելու մասին» ՀՕ-28-Ն ՀՀ օրենքի վերո​​նշյալ դրույթների կիրարկումն ապահովելու համար ՀՀ կառավարության որոշմամբ երկրոր​դա​յին հումքի ցանկ ներկայումս հաստատված չէ: Միաժամանակ, 2015 թվականի մայիսի 7-ի «Հայաստանի Հանրապետությունում ստուգումների կազմակերպման և անց​կաց​ման մասին» Հայաստանի Հանրապետության օրենքում փոփոխություններ և լրացումներ կատա​​րելու մասին» ՀՀ-40-Ն ՀՀ օրենքով ուժը կորցրած է ճանաչվել «Հայաս​տանի Հանրա​պե​տու​թյունում ստուգում​ների կազ​մակերպման և անցկացման մասին» Հայաստանի Հան​րա​պետության օրենքի N 5 հավելվածի 8-րդ կետի 5-րդ ենթա​կետի «բ» պարբերությունը:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել երկրորդային հումքի ցանկ, ինչպես նաև ուժը կորցրած ճանաչել Հայաստանի Հան​րա​պետության կառավա​րու​թյան 2015 թվականի փետր​վարի 12-ի «Երկրորդային հումքի ցանկը հաստատելու մասին» N 107-Ն որոշումը:
4. Կարգավորման առարկան. Նախագծի կարգավորման առարկան երկրորդային հումքի ցանկն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​ման արդ​յուն​​քում ակնկալվում է սահմանել «Շրջա​նա​ռու​թյան հարկի մասին» Հայաս​տանի Հան​րապետության օրենքում լրացում և փոփոխություն կատարելու մասին» 2016 թվա​​կանի փետրվարի 4-ի ՀՕ-28-Ն ՀՀ օրենքի վերո​նշյալ դրույթներով նախատեսված երկրոր​դային հումքի ցանկը, ինչպես նաև ուժը կորցրած ճանաչել Հայաստանի Հան​րա​պետու​թյան կառավա​րու​թյան 2015 թվականի փետր​վարի 12-ի «Երկրորդային հումքի ցանկը հաստա​տելու մասին» N 107-Ն որոշումը:

Տեղեկանք
«Երկրորդային հումքի ցանկը սահմանելու և Հայաստանի Հանրապետության կառավարության 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Երկրորդային հումքի ցանկը սահմանելու և Հայաստանի Հանրապետության կառա​վա​​րու​թյան 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առաջանա:

Եզրակացություն
«Երկրորդային հումքի ցանկը սահմանելու և Հայաստանի Հանրապետության կառավարության 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Երկրորդային հումքի ցանկը սահմանելու և Հայաստանի Հանրապետության կառա​վա​​րու​թյան 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին» ՀՀ կառավարության որոշման նախա​գծի ընդունմամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:
ԱՄՓՈՓԱԹԵՐԹ
«Երկրորդային հումքի ցանկը սահմանելու և Հայաստանի Հանրապետության կառավա​րու​թյան 2015 թվականի փետրվարի 12-ի N 107-Ն որոշումը ուժը կորցրած ճանաչելու մասին» ՀՀ կառավարության որոշման նախագծի վերաբերյալ ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության կառավարությանն առընթեր պետական եկամուտների կոմիտե
22.04.2016թ.

թիվ 01/3-1/12957-16
	Դիտողություններ և առաջարկություններ չկան:


	
	

	Հայաստանի Հանրապետության էկոնոմիկայի նախարարություն

27.04.2016թ.

թիվ 01/14.1/3204-16
	1. Նախագծով սահմանված ցանկը սահմանափակում է արտադրության և սպառման պրոցեսում գոյացող հավանական թափոնների տեսակները, հետևաբար հետագա բացթողումներից խուսափելու համար, առաջարկվում է նախագծով սահմանել երկրորդային հումքի խոշորացված խմբերը: 
Մասնավորապես, առաջարկվում է նախագծով սահմանվող ցանկում`
1) «գունավոր և սև մետաղների ջարդոն և թափոններ» բառերը փոխարինել «Մետաղների և ձուլվածքների թափոններ» բառերով,

2) ապակու և ապակյա իրերի ջարդոն և թափոններ, այդ թվում` գործածության մեջ եղած ապակյա տարաներ բառերը փոխարինել հանքային ծագման թափոններ (բացառությամբ մետաղների թափոնների) բառերով,

3) Տեքստիլ թափոններ բառերը փոխարինել Տեքստիլ արտադրության թափոններ, թելքերի արտադրության թափոններ բառերով,

4) ռեսուրսը սպառած էլեկտրական մարտկոցներ բառերը փոխարինել այլ կետերում չընդգրկված բարդ համադրությունների բաղադրությամբ թափոններ` իրերի, սարքավորանքների, սարքերի տեսքով,

5) շինարարական թափոններ բառերը փոխարինել կոշտ կոմունալ թափոններ բառերով:

Առաջարկվում է նաև նախագծով սահմանվող` երկրորդային հումքի ցանկում ավելացնել ներքոհիշյալ թափոնները`

1) Օքսիդների, հիդրօքսիդների, աղերի թափոններ,

2) Թթուների, ալկալիների և խտանյութերի թափոններ,

3) Օրգանական լուծիչների,  ներկերի, լաքերի,  սոսինձների և խեժերի թափոններ,

4) Սննդամթերքի և համային հատկանիշներ ունեցող մթերքների արդյունաբերության թափոններ,

5) Բուսական և կենդանական ճարպային մթերքների արտադրության թափոններ,

6) Կենդանիների, թռչունների և ձկների պահումից, սպանդից և վերամշակումից առաջացած թափոններ

7) Կաշվի, մաշկի և մորթու թափոնները:


	Չի ընդունվել:
	«Շրջանառության հարկի մասին» ՀՀ օրենքի 7-րդ հոդվածի 1.2 մասով նախատեսված՝ առևտրական (առք ու վաճառքի) գործունեությունից ստացվող եկամուտների մասով շրջանառության հարկի հաշվարկման բացառությունների նպատակը այն ապրանքների ձեռքբերումների մասով բացառություն սահմանելն է, որոնք՝ 

ա) ֆիզիկական անձանց կողմից սպառման ընթացքում կորցրել են իրենց սպառողական հատկությունները,

բ) առևտրական գործունեություն իրականացնող շրջանառության հարկ վճարողների կողմից օգտագործվում են որպես ձեռնարկատիրական գործունեության առարկա,

գ) ձեռք են բերվում ֆիզիկական անձանցից, որոնց համար այդ ապրանքների իրացումը ձեռնարկատիրական գործունեության առարկա չէ:
Հաշվի առնելով վերոնշյալ չափնիշները նախագծով հաստատվող ցանկում ներառվել են ՀՀ բնապահպանության նախարարի 2006 թվականի հոկտեմբերի 26-ի թիվ 342-Ն հրամանով հաստատված թափոնների, ինչպես նաև ՀՀ էկոնոմիկայի նախարարության կողմից նախկինում ներակայացված` երկրորդային հումք հանդիսացող այն ապրանքները, որոնք կարող են հանդիսանալ ֆիզիկական անձանց կողմից իրականացվող առուվաճառքի առարկա:
Միաժամանակ, ինչ վերաբերում է երկրորդային հումքի ցանկում ներառված` ՀՀ բնապահպանության նախարարի 2006 թվականի հոկտեմբերի 26-ի թիվ 342-Ն հրամանով հաստատված թափոնների ցանկում ընդգրկված թափոնները խոշորացված խմբերով սահմանելուն, ապա հայտնում ենք հետևյալը.

1) Վերոնշյալ խոշորացված խմբերում ընդգրկված հիմնական թափոնները`

ա. իրենց սպառողական հատկությունները կարող են կորցնել, ոչ թե ֆիզիկական անձանց կողմից սպառման ընթացքում, այլ տնտեսավարող սուբյեկտների, 
բ. առևտրական գործունեություն իրականացնող շրջանառության հարկ վճարողների կողմից չեն կարող օգտագործվել կամ որպես կանոն չեն օգտագործվում որպես ձեռնարկատիրական գործունեության առարկա,
գ. չեն կարող ձեռք բերվել ֆիզիկական անձանցից, որոնց համար այդ ապրանքների իրացումը ձեռնարկատիրական գործունեության առարկա չէ:

2) Թափոնների ցանկը խոշորացված խմբերով սահմանելու դեպքում 

կստեղծվեն հարկումից խուսափելու անկառավարելի ռիսկեր, հաշվի առնելով այն, որ նշյալ ցանկերում ընդգրկված մի շարք թափոններ կարող են առաջանալ կամ որպես ձեռնարկատիրական գործունեության առարկա կարող են օգտագործվել միայն տնտեսավարող սուբյեկտների կողմից:

	
	2. Միևնույն ժամանակ նախագծի 2-րդ կետի կապակցությամբ առաջարկվում է նկատի ունենալ «Շրջանառության հարկի մասին Հայաստանի Հանրապետության օրենքի 7-րդ հոդվածի 1.2-րդ մասի, «Շրջանառության հարկի մասին» Հայաստանի Հանրապետության օրենքում լրացում և փոփոխություն կատարելու մասին» 2016 թվականի փետրվարի 4-ի ՀՕ-28-Ն ՀՀ օրենքի 2-րդ հոդվածի պահանջները, համաձայն որի օրենքն ուժի մեջ է մտնում 2015 թվականի հուլիսի 1-ից և գործում է մինչև 2018 թվականի դեկտեմբերի 31-ը ներառյալ, ինչպես նաև «ՀՀ-ում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին 2015 թվականի մայիսի 7-ի ՀՕ-40-Ն ՀՀ օրենքի 7-րդ հոդվածի պահանջները: 
	Ընդունվել է ի գիտություն:
	Եթե ներկայացված առաջարկության նպատակը այն է, որպեսզի ևս մեկ անգամ քննարկվի նախագծի շրջանակում ՀՀ կառավարության 2015 թվականի փետրվարի 12-ի N 107-Ն որո​շումը ուժը կորցրած ճանաչելու նպատակահարմարության հարցը, ապա այդ կապակցությամբ գտնում ենք, որ ներկայացված խնդրին առավել նպատակահարմար է անդրադառնալ 2018 թվականի հունվարի 1-ից հետո՝ հարկային օրենսգրքի նախագծի շրջանակներում կատարվող փոփոխություններն ուժի մեջ մտնելուց հետո՝ հաշվի առնելով այն հանգամանքը, որ նախատեսվում է, որ օրենսգրքի շրջանակներում հիմնականում պահպանվելու է առևտրային գործունեության մասով շրջանառության հարկի հաշվարկման ներկայիս գործող մոդելը:

	Հայաստանի Հանրապետության

արդարադատության նախարարություն

12.05.2016թ.

թիվ 01/14/5718-16
	Դիտողություններ և առաջարկություններ չկան:


	
	

















